
RESOLUCIÓN 12/2026 

Reunida en sesión ordinaria a Xunta Electoral da FEGAN, sendo as 16:30h do 5 de 
setembro de 2026, estando presentes todas e todos os seus membros emiten a presente 
resolución por unanimidade cos seguintes 

 
ANTECEDENTES DE FEITO 

Finalizado o prazo establecido para a presentación de candidaturas á Presidencia da Fegan 
non se ten presentado ningunha. 

 
FUNDAMENTOS DE DEREITO 

I. O Regulamento Electoral nin no Decreto 16/2018, do 15 de febreiro, polo que se 
establecen as bases e os criterios para a elaboración dos regulamentos electorais 
que deben rexer a realización dos procesos electorais nas federacións deportivas 
galegas, así como tampouco a Lei galega do Deporte, establecen o procedemento 
exacto a seguir no caso de que non se presente ningunha candidatura á Presidencia 
da Federación. 

 

II. En calquera caso, o artigo 24.7 do Regulamento Electoral dispón que “Se non se 
presentase ningunha candidatura ou non fose válida ningunha das presentadas 
realizarase pola comisión xestora unha nova convocatoria da asemblea xeral nun prazo 
de 7 días.” 

Para poder dar cumprimento a este precepto normativo e que se poida realizar 
“unha nova convocatoria” ten que abrirse un novo prazo de presentación de 
candidaturas á Presidencia, xa que do contrario o propio precepto referido carecería 
de sentido. 

 

III. En consecuencia, corresponde a esta Xunta Electoral no marco das súas 
competencias establecidas no artigo 7 do Decreto 16/2018, abrir un novo prazo para 
a presentación de candidaturas á Presidencia da Federación e modificar o calendario 
electoral oportunamente. 
 

IV. Esta decisión adóptase no marco do principio pro participatione que tal e como se 
recolle na resolución de 8 de xullo do Comité Galego de Xustiza Deportiva (CGXD) no 
expediente nº 97/2026 “Este principio constitúe, efectivamente, un criterio interpretativo 
consolidado tanto pola xurisprudencia constitucional como pola contencioso-

administrativa, de tal forma que cando una norma electoral admita varias 
interpretacións igualmente razoables deberá preferirse aquela que favoreza o exercicio 
efectivo dos dereitos de sufraxio activo e pasivo.” A maior afondamento na citada 
resolución aclárase que “O principio pro participatione actúa como criterio 
interpretativo fronte á dúbida normativa (…)”. 

De acordo co exposto, esta Xunta Electoral entende que a interpretación máis 
favorable dos preceptos normativos existentes, así como a cobertura do baleiro 
normativo existente non pode ser outra que abrir un novo prazo para que se 
presenten candidaturas á Presidencia da Federación. 

V. O artigo 22.2 do Regulamento Electoral contempla que o prazo para presentar 
candidaturas á Presidencia da Fegan é “cinco días hábiles”.   

Corresponde, de acordo con todo o exposto, abrir un novo prazo polo mesmo 
tempo de cinco días hábiles para que se poidan presentar candidaturas á 
Presidencia da Federación. 

 
RESOLVEN 

1. Abrir un novo prazo de cinco días hábiles para a presentación de candidaturas á 
Presidencia da Federación que finalizará o vindeiro venres 11 ás 14h. 

2. Modificar o calendario electoral para adaptalo ao disposto no punto 1º. 

3. Dar instrución aos órganos federativos para que dean publicidade a presente 
resolución. 

 

A presente resolución publicarase para  coñecemento  público e  contra  a  mesma  
poderase interpor recurso ante o Comité Galego de Xustiza Deportiva, nun prazo de 3 días 
hábiles a partir do día seguinte ao da súa notificación, de conformidade co disposto no 
artigo 33 do Regulamento Electoral e no artigo 51.3 do Decreto 16/2018, do 15 de febreiro. 

 

Para que conste os efectos oportunos, certifico dita resolución co visto e prace do 
presidente, na Coruña, 5 de setembro de 2026.  

 
 

          
 

          Aitor Bouza Manso               Patricio Sánchez Fernández 
    Secretario Xunta Electoral                                    Presidente Xunta Electoral 


